
საქართველოს გარემოს დაცვისა და სოფლის მეურნეობის
მინისტრის მოადგილეს

ქალბატონ ნინო თანდილაშვილს

ქალბატონო ნინო,

მოგახსენებთ, რომ ონის რაიონში, შპს „საქართველოს გაერთიანებული წყალმომარაგების 
კომპანიის“ (შემდგომში - კომპანია) საკუთრებაში არსებულ მიწის ნაკვეთზე (ს/კ:88.09.28.014) 
განთავსებული წყალმომარაგების სათავე ნაგებობიდან მომავალი მაგისტრალური დ=250მმ წყალდენის  
და მიმდებარე ტერიტორიის ეროზიისგან დაცვის მიზნით, კომპანიას დაგეგმილი აქვს მდინარე რიონის 
სანაპიროზე 362 მეტრიანი მონაკვეთზე ნაპირდამცავი ნაგებობების მშენებლობის სამუშაოების 
განხორციელება. 

ვინაიდან, ზემოაღნიშნული პროექტი წარმოადგენს საქართველოს კანონის “გარემოსდაცვითი 
შეფასების კოდექსი”-ს II დანართის მე-9 პუნქტის 9.13 ქვეპუნქტით გათვალისწინებულ საქმიანობას და 
საქართველოს გარემოს დაცვისა და სოფლის მეურნეობის სამინისტრო, ამავე კოდექსის მე-7 მუხლით 
დადგენილი სკრინინგის პროცედურების გავლის საფუძველზე იღებს გადაწყვეტილებას გზშ-ს 
საჭიროების შესახებ, საქართველოს კანონის “გარემოსდაცვითი შეფასების კოდექსის” მე-7 მუხლის მე-4 
ნაწილის შესაბამისად“, წარმოგიდგენთ ონის რაიონში, ნაპირდაცვის სამუშაოებთან დაკავშირებით 
მომზადებულ სკრინინგის ანგარიშს.

გთხოვთ, განიხილოთ დანართის სახით წარმოდგენილი დოკუმენტაცია და მიიღოთ 
გადაწყვეტილება იმის თაობაზე, ექვემდებარება თუ არა დაგეგმილი საქმიანობა გზშ-ს.

დანართი: 1) სკრინინგის ანგარიში.
     2) სიტუაციური ნახაზი.
     3) პროექტის pdf ვერსია.
     4) პროექტის ელექტრონული ფაილი.
     5) პროექტის განმარტებითი ბარათი.

პატივისცემით,

აკაკი მშვიდობაძე



დირექტორის მოადგილე

